Reykjavík, 21. mars 2006

Til leikmanna í Þjóðkirkjunni sem hafa kosningarrétt við kjör til Kirkjuþings 2006
Á auka Kirkjuþingi sem haldið var 10. mars sl. voru samþykktar nýjar starfsreglur um kjör til Kirkjuþings. Helstu breytingar eru sem hér segir: 
a) Kjörnum fulltrúum á Kirkjuþingi fjölgar í 29. Eru 17 þeirra úr röðum leikmanna en 12 úr röðum vígðra, þ.e. prestar og djáknar. Fulltrúum leikmanna fjölgar um fimm og fulltrúum vígðra um þrjá. 
b) Kjörgengi leikmanna er víkkað út þannig að þjóðkirkjufólk, sem uppfyllir skilyrði til að vera í sóknarnefnd í kjördæmi sínu er kjörgengt til kjörs á Kirkjuþing. 
Skilyrðin eru eftirtalin: 
· Að hafa hlotið skírn og vera skráður í Þjóðkirkjuna þann 1. mars 2006 
· Að hafa náð sextán ára aldri þann 1. mars 2006 

· Að hafa átt lögheimili í viðkomandi sókn þann 1. desember 2005. 

c) Fyrirkomulagi tilnefninga leikmanna er breytt á þann veg að sóknarnefndum í hverju kjördæmi er gefinn kostur á að tilnefna kjörgenga menn til kjörs til Kirkjuþings. 
Jafnframt geta þeir sem hafa áhuga óskað eftir því við sóknarnefnd sína að verða tilnefndir. Sóknarnefnd er heimilt en ekki skylt að verða við þeim tilmælum. 
d) Á sérstökum kjördæmisfundi, sem kjörstjórnar boðar, er gengið frá tilnefningum leikmanna í kjördæminu og eru þeir einir í kjöri sem fundurinn ákveður. Kjördæmisfundurinn er sameiginlegur fundur fulltrúa allra sóknarnefnda í kjördæminu. 
e) Djáknar í fullu starfi hafa nú kosningarétt og kjörgengi sem vígðir þjónar Þjóðkirkjunnar. 

f) Kosningar til Kirkjuþings 2006 verða rafrænar og mun öllum sem kosningarétt hafa verða sent aðgangsorð til að geta kosið. Kjörstjórn mun leita eftir aðstoð prófasta til að þeir sem ekki hafa  aðgang að tölvu geti komist í tölvu. 
Æskilegt er að hægt sé að senda aðgangsorð á netfang en annars verður það sent í bréfapósti. Því er óskað eftir að send sé inn leiðrétting ef neðangreint netfang er rangt. Þeir sem ekki hafa tilkynnt kjörstjórn/biskupsstofu netfang sitt eru beðnir að gera það hið fyrsta og eigi síðar en viku frá dagsetningu bréfs þessa. 
Uppgefið netfang þitt er: 

Vinsamlegast sendið netfang eða leiðréttingu á netfangi
a) í tölvupósti til: hanna@biskup.is 

b) eða með því að hringja á Biskupsstofu í beina síma 535 1507 (Hanna) eða 535 1516 (Ragnhildur).  

Upplýsingar um kjör til Kirkjuþings þ.m.t. starfsreglur, eru aðgengilegar á vefsíðu kirkjunnar, kirkjan.is. Einnig er hægt að fá þær sendar frá Biskupsstofu í pósti/faxi og skal þá hafa samband við Biskupsstofu í síma 535 1500.
Virðingarfyllst, 

F.h. kjörstjórnar við kirkjuþingskjör 

Anna Guðrún Björnsdóttir, form. kjörstjórnar 

